
Axudas  da  Deputación  a  asociacións  de  VECIÑOS de
concellos  de  menos  de  5.000  habitantes  e  asociacións  de
MULLERES  da  provincia  da  Coruña,  para  a  realización  de
actividades  de  promoción  económica  no  ano  2026
(DP0042A/2026)

Bases publicadas no BOP do día 5-01-2026. Extracto no BOP do día 15-01-2026

O obxecto da presente convocatoria destinarase á realización de actividades tendentes a
dinamizar  a  participación,  estimular  a  cohesión  social,  potenciar  as  condutas  cívicas,
favorecer a integración, loitar contra a despoboación rural, así como mellorar a calidade
de vida das persoas, por parte das entidades sen ánimo de lucro que formen parte dos
seguintes ámbitos: 

Eixo 1: Dirixido ás asociacións veciñais de concellos de menos de 5.000 habitantes

Destinarase á realización de actividades por parte das asociacións veciñais de concellos
de menos de 5.000 habitantes.

Para  os  efectos  desta  convocatoria  enténdese  por  actividade  subvencionable  todas
aquelas actividades de interese xeral no ámbito parroquial, municipal ou comarcal, tales
como:

- Programas e metodoloxías de participación cidadá que faciliten a apertura de procesos
participativos nos que poidan tomar parte veciños e veciñas dunha parroquia ou barrio
concreto ou ben de todo o Concello.

Abrir  espazos  de  debate,  de  intercambio  de  ideas  ou  elaboración  de  propostas,
incorporando mecanismos de participación cidadá.

-Proxectos, programas e/ou actividades de lecer, formativas e educativas, valiosas para
toda a cidadanía da parroquia, barrio ou concello, sen ser necesario ter a condición de
socio/a para participar nelas (información e formación en condutas cívicas ou mellora de
hábitos en relación coa contorna, talleres, cursos, conferencias, ou calquera outro formato
que se considere oportuno) e que favorezan a participación activa da cidadanía na vida do
Concello.

Eixo 2: Dirixido ás asociacións de mulleres

Destinarase á realización de actividades por parte das asociacións de mulleres:

-Programas e metodoloxías de participación cidadá que faciliten a apertura de espazos de
socialización, espazos seguros nos que poidan tomar parte as mulleres co obxectivo de
facilitar a súa participación social, económica e política na súa contorna. Abrir espazos de
debate, de intercambio de ideas ou elaboración de propostas, incorporando mecanismos
de participación cidadá.

-Proxectos,  programas  e/ou  actividades,  que  fomenten  o  envellecemento  activo  e
saudable, o coidado da saúde a promoción de hábitos de vida saudables e sostibles,
compatibles coa conservación do entorno rural. Actividades de información e formación en
condutas  cívicas  ou  mellora  de  hábitos  en  relación  coa  contorna,  talleres,  cursos,
conferencias, ou calquera outro formato que se considere oportuno e que favorezan a
participación activa da cidadanía na vida do Concello.

- Proxectos, programas e/ou actividades encamiñadas ao empoderamento das mulleres,
ao  fomento  do  emprendemento  e  ao  fomento  e  consolidación  do  asociacionismo,
mediante a realización de actividades de difusión, formación ou acompañamento.

- Actividades de acompañamento e atención a mulleres en situación de vulnerabilidade ou
mulleres en risco de exclusión social.

-  Actividades,  programas  encamiñados  a  loita  contra  a  soidade  non  desexada,
especialmente para facilitar o acompañamento das mulleres maiores e con dificultades de
acceso aos servizos básicos.

Importe da subvención que se vai conceder: de 1.200 a 10.000 euros.

Prazo de solicitude: Dende o 16-01-2025 ata o 16-02-2026, as 14:00 horas.

